
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

Торъя категория пенсионеръяслы

2005 воын быд тöлысся компенсацияяс йылысь

 Судзсьытöмаджыка олысь йöзлы чöжöс содтöм могысь Коми Республикаса Правительство шуис:

1. Индыны 2005 во вылö 200 шайт быд тöлысся компенсация пенсионеръяслы, кодъяс босьтöны пöрысьлун кузя пенсия уджалан пенсиялöн кык пöвста базöвöй юкöнысь этшаджык, мый урчитöма «Россия Федерацияса уджалан пенсияяс йылысь» Федеральнöй оланпасöн.

2. Вынсьöдны пенсионеръяслы, кодъяс босьтöны пöрысьлун кузя пенсия уджалан пенсиялöн кык пöвста базöвöй юкöнысь этшаджык, мый урчитöма «Россия Федерацияса уджалан пенсияяс йылысь» Федеральнöй оланпасöн, Коми Республика мутасын быд тöлысся компенсация 2005 воын индан да мынтан пöрадок.

3. Коми Республикаса сьöм овмöс министерстволы артыштны сьöм 2005 во вылö Коми Республикаса республиканскöй бюджетын субвенцияясöн, мый сетсьö меставывса асвеськöдлан органъяслы тайö шуöмлöн 1 пунктöн урчитöм быд тöлысся компенсация мынтöм вылö.

4. Тшöктыны Коми Республикаса олöмö пöртысь власьт органлы, кодi нормативнöй правовöй боксянь веськöдлö социальнöя сöвман юкöнын, гöгöрвоöдны, кыдзи вöдитчыны Пöрадокöн, мый вынсьöдöма тайö шуöмлöн 2 пунктöн.

5. Тайö шуöмыс вынсялö 2005 вося январ 1 лунсянь.

6. Тайö шуöм олöмö пöртöм бöрся видзöдны Коми Республикаса Юралысьöс вежысь В.И. Скоробогатовалы.

Коми Республикаса Юралысь                                                 В. Торлопов

Сыктывкар

2004 вося декабр 20 лун

240 №

Вынсьöдöма

Коми Республикаса Правительстволöн

2004 во декабр 20 лунся 240 №-а шуöмöн

(содтöд)

Пенсионеръяслы, кодъяс босьтöны 

пöрысьлун кузя пенсия уджалан пенсиялöн кык пöвста 

базöвöй юкöнысь этшаджык, мый урчитöма 

«Россия Федерацияса уджалан пенсияяс йылысь»

 Федеральнöй оланпасöн, 

Коми Республика мутасын 2005 воын 

быд тöлысся компенсация индан да мынтан 

пöрадок

1. Быд тöлысся компенсация (водзö – компенсация) сетсьö Коми Республикаын олысь пенсионеръяслы: 55 арöса да ыджыдджык нывбабаяслы, 60 арöса да ыджыдджык мужичöйяслы да кодъяс босьтöны пенсия уджалан пенсиялöн кык пöвста базöвöй юкöнысь этшаджык, мый урчитöма «Россия Федерацияса уджалан пенсияяс йылысь» Федеральнöй оланпасöн, пенсияöн могмöдан юкöнын федеральнöй законодательство серти пенсия индöм вылö уджалан стажыс коланасьыс кö абу этшаджык (водзö – пенсионеръяс).

2. Медым сетны компенсация, пенсионеръяс, кодъяслöн эм тайö Пöрадоклöн 1 пункт серти сiйöс босьтöм вылö право, олысьясöс социальнöя доръян органö сетöны татшöм документъяс:

1) компенсация индöм йылысь шыöдчöм да сiйöс ваянногсö индöмöн (финансово-кредитнöй учреждениеын лицевöй тшöт, пошта пыр вуджöдöм либö олысьясöс социальнöя доръян органлöн касса пыр);

2) паспорт да пенсионнöй эскöданпас (сетö ачыс);

3) справка, мый эскöдö уджалан стаж, пенсия ыджда да сикас;

4) воддза олан места кузя (вежсис кö олан места) компенсация сетöм (мынтытöм) йылысь справка.

3. Компенсация индыссьö да мынтыссьö олысьясöс социальнöя доръян органöн пенсионерлöн олан места кузя.

4. Пенсионеръяслы колö тöлысся кадысь оз сёрöнджык олысьясöс социальнöя доръян органö олан места кузя юöртны сэтшöмтор йылысь, мый вöсна дугдöны сетны да мынтыны компенсация (вежсьö пенсия ыджда, олан места).

5. Сэтшöм лоöмтор дырйи, мый вöсна дугдöны сетны да мынтыны компенсация, сiйöс мынтöмыс дугöдсьö тöлысь бöрын, кор артмис лöсяланатор, мöд тöлыссянь заводитöмöн.

6. Помöдз босьттöм компенсация оз сетчыссьы, пенсионер кö кувсьö.

7. Компенсация оз сетсьы пенсионеръяслы, кодъяс олöны олысьясöс социальнöя могмöдан стационарнöй учреждениеясын, а сiдзжö гражданалы, кодъяслы тырис пенсионнöй арлыд да налöн абу уджалан стажыс, абу кö найö вермытöмъяс.

8. Компенсация вылö артавсьö районнöй коэффициент, мый урчитöма индöм мутасын федеральнöй законодательствоöн индöм пöрадок серти.

9. Компенсация сетсьö тöлыссянь, кор шыöдчис пенсионер олысьясöс социальнöя доръян органö.

10. Компенсация сетсьö сы вылö видзöдтöг, мый пенсионер босьтö содтöд сьöм мöд помка серти.

11. Компенсация вайöм да мöдöдöм вылö рöскод финансируйтсьö Коми Республикаса республиканскöй бюджет сьöм тшöт весьтö да индöм мында, мыйта артыштöма компенсация мынтöм вылö.

12. Компенсация сетöм да мынтöм кузя вензьöмъяс видлалöны законодательствоöн индöм пöрадок серти.

Вудж. Ануфриева, 3 653 пас


